
Rezime/Abstract

Značaj i cilj ovog magistarskog rada je, istražiti najnovija tehnološka dostignuća i iskustva u građenju tunela, a koja su
potvrđena u praksi na primjerima više stotina izgrađenih tunela širom svijeta, priznata od međunarodne asocijacije za
tunelogradnju (ITA), i izvršiti izbor metode izrade tunela velikog profila za različite kategorije stijenskih masa a na osnovu
uticajnih faktora na efikasnost metode izrade primarnog i sekundarnog podgrađivanja, opreme potrebne za izabranu
metodu i na kraju uporednu cijenu koštanja tunela izrađenih klasičnim metodama i strojevima u punom profilu. U toku
istraživanja istaknuta je važnost poznavanja i razumijevanja stijenskog fenomena i složenog mehaničkog ponašanja
stijenskih materijala, te da je empirijsko tretiranje problema u tunelogradnji, na osnovu klasifikacije stijenske mase, do
današnjeg dana ostalo nezamjenljivo, upravo kod usvajanja odgovarajućih metoda probijanja tunela, ocjenjivanja uslova
stabilnosti i odabira odgovarajućih podgradnih sistema i sistema za armiranje stijene. Prikazan je način empirijskog
projektovanja iskopa i podgradnih sistema na trasi Čiovo tunela, površine iskopa 77m2. Za svaku od kategorija stijenske
mase, dat je prijedlog metode iskopa, način podgrađivanja i prognozni podgradni sistem koji se u toku iskopa može po
potrebi modificirati i mijenjati. Na trasi tunela prikazan je način iskopa, podgrađivanja i armiranja stijenske mase na
portalnim građevinama u stijenskim materijalima V kategorije. U magistarskom radu dat je pregled i generalni pristup
projektovanja tunela, dati su strukturalni projekni modeli u tunelogradnji, glavni ciljevi i metode in-situ monitoringa, kao i
smjernice za strukturalne detalje obloge a sve u cilju sigurne i ekonomične gradnje tunela. Ključne riječi:stijenski fenomen,
klasifikacije stijenske mase, empirijsko tretiranje, stabilnost, armiranje stijene, podgrada, „ Čiovo tunel“, projektni modeli,
in-situ monitoring

